
Республикаса ветслужбалы сетӧма ӧнія оборудование да транспорт ньӧбӧм вылӧ 12 миллионысь унджык шайт 
Коми Республикаса Веськӧдлан котырӧн Юрнуӧдысьӧс вежысь – видз-му овмӧс да потребительскӧй рынок министр Анатолий Князев юӧртіс та йылысь регионса Веськӧдлан котырлӧн заседание дырйи. Талун, ӧшым тӧлысь 5 лунӧ, заседаниесӧ нуӧдіс медводдза вице-премьер Михаил Порядин.
«Комиын ветеринария службалысь уджсӧ бура котыртӧмӧн да республикаса Веськӧдлан котырлӧн отсӧгӧн бырӧдӧма пемӧсъяслысь зэв ӧпаснӧй, сы лыдын мортлы вуджны вермысь, висьӧмъяссӧ», - пасйис А. Князев.
Бӧръя нёль вонас республикаын абу пасйӧма ни ӧти случай, кор пемӧсъяс висьмисны зэв ӧпаснӧй висьӧмъясӧн либӧ татшӧм висьӧмъясыс паськалісны регионын. Медым могмӧдны ветеринария юкӧнын безопасносьтсӧ, примитӧны колана мераяс, сы лыдын котыртӧма чорыд дӧзьӧр да контроль. Таво республикаса сьӧмкуд сьӧм тшӧт весьтӧ тӧдчымӧн выльмӧдӧма Республиканскӧй ветеринарнӧй лабораториялысь материально-техническӧй базасӧ. Ӧнія оборудование вылӧ видзӧма вит миллионысь унджык шайт. Учреждениесӧ ӧнъяӧдасны и водзӧ.
Таво ветлаборатория ньӧбӧма 18 сикас оборудование. Ӧні исследованиеяссӧ позьӧ нуӧдны ӧдйӧджык да стӧчджыка. Уджсӧ автоматизируйтӧма, морт боксянь тӧдчанлуныс сэні абу. Ӧнія аппаратура отсӧгӧн позьӧ видлавны пемӧсъяссӧ ДНК тшупӧдын да аддзыны налысь висьӧмъяссӧ, кутшӧмъяс эз на петкӧдчыны да кутшӧмъясӧс оз позь вӧлі аддзыны важ технологияяс отсӧгӧн.
Сідзжӧ таво выль автомашинаяс ньӧбӧм вылӧ районса квайт ветеринарнӧй станциялы вичмӧдӧма 5 миллионысь унджык шайт.
«Регионса Веськӧдлан котырлӧн канмусянь отсӧг сетан мераяслӧн медшӧр мог – ас кадӧ да бура сетны видз-му овмӧс вузӧс вӧчысьяслы да пемӧсъясӧс видзысьяслы услугаяссӧ», - пасйис А. Князев.
***Материально-техническӧй базасӧ выльмӧдӧны Россия Федерацияса Президентлысь тшӧктӧмъяссӧ збыльмӧдӧм могысь. Тайӧ сетас позянлун бура нуӧдны эпизоотиялы паныд да ветеринарно-санитарнӧй мероприятиеяс, висьӧмъясысь бурдӧдан да видзчысян удж, а сідзжӧ ӧлӧдны сыысь, медым республика сайысь эз пыртны пемӧсъяслысь вуджана висьӧмъяссӧ, либӧ ӧдйӧ найӧс бырӧдны. 

Более 12 миллионов рублей направлено на закупку современного оборудования и транспорта для республиканской ветслужбы
Об этом сообщил заместитель Председателя Правительства Республики Коми – министр сельского хозяйства и потребительского рынка Анатолий Князев на заседании регионального Правительства, которое провёл сегодня, 5 декабря, первый вице-премьер Михаил Порядин.
«Благодаря слаженной работе ветеринарной службы и поддержке Правительства республики на территории Коми исключены особо опасные болезни животных, в том числе те, которые передаются человеку», - отметил А. Князев.
За последние четыре года не зафиксировано ни одного случая возникновения и распространения на территории республики особо опасных болезней. Для обеспечения безопасности в области ветеринарии в Коми принимаются все необходимые меры, в том числе организован строгий надзор и контроль. В этом году за счёт средств республиканского бюджета значительно обновилась материально-техническая база Республиканской ветеринарной лаборатории. В современное оборудование вложено более пяти миллионов рублей. Модернизация учреждения продолжится.
В этом году ветлаборатория закупила 18 наименований оборудования, благодаря которому исследования проводятся более оперативно и точно. Процесс автоматизирован, человеческий фактор полностью исключён. Современная аппаратура позволяет исследовать животных на уровне ДНК и выявить болезни, которые ещё не дали явных симптомов, и которые невозможно было вычислить, используя старые технологии.
Также в этом году более 5 миллионов рублей направлено на приобретение новых автомобилей для шести районных ветеринарных станций.
«Меры государственной поддержки регионального Правительства в первую очередь направлены на повышение оперативности и качества предоставляемых услуг сельхозтоваропроизводителям и владельцам животных», - отметил А. Князев.
***Обновление материально-технической базы, которая позволит обеспечить эффективное проведение противоэпизоотических, ветеринарно-санитарных мероприятий, лечебно-профилактическую работу, а также предотвратить занос заразных болезней животных из-за пределов региона или оперативно ликвидировать, проводится в рамках поручений Президента Российской Федерации. 

